
Татарстан Республикасы исеменнән

ТАТАРСТАН РЕСПУБЛИКАСЫ КОНСТИТУЦИЯ СУДЫның

К А Р А Р Ы

гражданка Л.И. Чувашлова шикаятенә бәйле рәвештә «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пунктының һәм Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы «а» пунктчасының конституциячеллеген тикшерү турындагы эш буенча 

Казан шәһәре 
 2013 елның 27 марты

Татарстан Республикасы Конституция суды, Рәисе В.Н. Демидов, судьялары Ф.Н. Баһаутдинов, Л.В. Кузьмина, Р.Г. Сәхиева, А.А. Хамматова, А.Р. Шакараев составында, 
Татарстан Республикасы Конституция судына шикаять белән мөрәҗәгать иткән гражданка Л.И. Чувашлова, дәгъва белдерелә торган норматив хокукый актны чыгарган органнар вәкилләре буларак, — Татарстан Республикасы Дәүләт Советының Социаль сәясәт комитеты рәисе урынбасары В.П. Логинов, Татарстан Республикасы Хезмәт, халыкны эш белән тәэмин итү һәм социаль яклау министрлыгының юридик бүлеге әйдәүче киңәшчесе Р.М. Вәлиев, Татарстан Республикасы Президенты вәкиле — Татарстан Республикасы Президенты Дәүләт-хокук идарәсенең закон проекты эшләү бүлеге мөдире Д.И. Мәхмүтов, Татарстан Республикасы Дәүләт Советының вәкаләтле вәкиле — Татарстан Республикасы Дәүләт Советы Аппараты Хокук идарәсе башлыгы 
А.А. Ощепков, Татарстан Республикасы Министрлар Кабинетының — Татарстан Республикасы Хөкүмәтенең вәкаләтле вәкиле — Татарстан Республикасы Министрлар Кабинеты Аппараты Хокук идарәсе башлыгы урынбасары Ю.Н. Олонова, Татарстан Республикасы Югары суды Рәисе вәкиле — Татарстан Республикасы Югары суды судьясы 
И.Ш. Шәйхиев, Татарстан Республикасы Арбитраж суды Рәисе вәкиле — Татарстан Республикасы Арбитраж судының суд практикасын анализлау һәм гомумиләштерү бүлеге башлыгы К.П. Андреев, Татарстан Республикасы Прокуроры вәкиле — Татарстан Республикасы Прокурорының Татарстан Республикасының вәкиллекле (закон чыгару) һәм башкарма органнары, җирле үзидарә органнары белән үзара эшчәнлек буенча өлкән ярдәмчесе Г.Ю. Синякова, Татарстан Республикасында Кеше хокуклары буенча вәкаләтле вәкилнең вәкиле — Татарстан Республикасында Кеше хокуклары буенча вәкаләтле вәкил аппаратының граждан хокукларын торгызу мәсьәләләре бүлеге башлыгы — А.Г. Бартенев катнашында, 

Татарстан Республикасы Конституциясенең 109 статьясына (дүртенче өлеш), "Татарстан Республикасы Конституция суды турында" Татарстан Республикасы Законының 3 статьясындагы бишенче һәм тугызынчы өлешләренә, 39 статьясының беренче өлешенә һәм икенче өлешенең 1 пунктына, 68, 83, 100, 101 һәм 103 статьяларына таянып, 

 ачык суд утырышында «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пунктының һәм Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы «а» пунктчасының конституциячеллеген тикшерү турындагы эшне карады.
Эшне карап тикшерүгә гражданка Л.И. Чувашлованың шикаять рәвешендәге мөрәҗәгате сәбәп булды. Мөрәҗәгать итүче тарафыннан дәгъва белдерелә торган хокукый нормаларның Татарстан Республикасы Конституциясенә туры килү-килмәве турындагы мәсьәләдә килеп туган билгесезлек эшне карап тикшерүгә нигез булды. 

Докладчы судья А.А. Хамматова мәгълүматын, яклар — гражданка 
Л.И. Чувашлованың, дәгъва белдерелә торган норматив хокукый актны чыгарган орган вәкиле В.П. Логиновның, Р.М. Вәлиевнең аңлатмаларын, утырышка чакырылган вәкилләрнең: Татарстан Республикасы Президентыннан — Д.И. Мәхмүтовның, Татарстан Республикасы Дәүләт Советыннан — А.А. Ощепковның, Татарстан Республикасы Министрлар Кабинетыннан — Ю.Н. Олонованың, Татарстан Республикасы Югары суды Рәисеннән — И.Ш. Шәйхиевнең, Татарстан Республикасы Арбитраж суды Рәисеннән — К.П. Андреевның, Татарстан Республикасы прокурорын-
нан — Г.Ю. Синякованың, Татарстан Республикасында Кеше хокуклары буенча вәкаләтле вәкилдән — А.Г. Бартеневның чыгышларын тыңлап, тапшырылган документларны һәм башка материалларны өйрәнгәннән соң, Татарстан Республикасы Конституция суды 
билгеләде:
1. Татарстан Республикасы Конституция судына гражданка 
Л.И. Чувашлова «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пункты һәм Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы «а» пунктчасы белән үзенең конституциячел хокуклары һәм ирекләре бозылуга карата шикаять белән мөрәҗәгать итте.

«Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пункты белән 18 яшькә кадәрге өч һәм аннан да күбрәк баласы булган, тәрбиягә алган балаларны да кертеп, гаиләләргә социаль ярдәм чаралары билгеләнгән. Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы «а» пунктчасында Россия Федерациясе гражданнарына, чит ил гражданнарына һәм гражданлыгы булмаган затларга, әгәр бала (балалар) тулысынча дәүләт тәэминатында булса, бала өчен айлык пособие билгеләнми, ә элек билгеләнгән пособиене түләү туктатыла гына дип карала. 
Шикаятьтән һәм аңа кушып бирелгән документлардан күренгәнчә, гражданка Л.И. Чувашлова — өч балигь булмаган баласы булган ялгыз ана. Мөрәҗәгать итүченең өлкән улы «Россия Федерациясе Оборона министрлыгының Казан Суворов хәрби училищесы» федераль дәүләт казна гомуми белем бирү учреждениесендә укый.
Гражданка Л.И. Чувашлова күрсәткәнчә, 2011 елның декабренә кадәр ул яшәү урыны буенча Татарстан Республикасының Тәтеш шәһәрендә теркәлгән була, шунда 18 яшькә кадәрге өч һәм аннан да күбрәк баласы булган гаиләләргә бирелә торган социаль ярдәм чаралары, шулай ук ялгыз ана баласына тиеш булган айлык пособиене ала. 2011 елның декабрендә яшәү урыны буенча Казан шәһәрендә теркәлгәннән соң, ул Казан шәһәре муниципаль берәмлегендә Татарстан Республикасы Хезмәт, халыкны эш белән тәэмин итү һәм социаль яклау министрлыгының Вахитов районы идарәсенең социаль яклау бүлегенә күрсәтелгән социаль ярдәм чараларын бирү турындагы гариза белән мөрәҗәгать итә. Ләкин гражданка Чувашловага 18 яшькә кадәрге өч һәм аннан да күбрәк баласы булган гаиләләр өчен каралган социаль ярдәм чараларын бирү һәм өлкән улына айлык пособие түләүдән баш тарталар, чөнки 2011 елның сентябреннән аның улы Казан Суворов хәрби училищесында укыганлыктан, тулысынча дәүләт тәэминатында тора.
Мөрәҗәгать итүче фикеренчә, «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пунктының, әгәр бала укуына бәйле рәвештә тулысынча дәүләт тәэминатында булса, мондый күпбалалы гаиләләргә социаль ярдәм чаралары бирүдән баш тарту өчен нигез булып торуы, дәгъва белдерелә торган нигезләмәләргә кагылышлы өлешендә хокукый билгесезлеккә ия, чөнки ул эчтәлегеннән чыгып караганда, балаларның тулысынча дәүләт тәэминатында булуына яисә булмавына бәйле рәвештә хокукый җайга салу аермасын күздә тотмый.
Моннан тыш, гражданка Л.И. Чувашлова дәгъва белдерелә торган Нигезләмәнең 13 пунктындагы «а» пунктчасында билгеләнгән, балалары тулысынча, шул исәптән укуга бәйле рәвештә дәүләт тәэминатында булган гражданнарны, балага айлык пособие алучылар исемлегеннән төшереп калдыру аның конституциячел хокукларын һәм ирекләрен бозуга китерә, чөнки ул ата-ана хокукларыннан мәхрүм ителмәгән һәм улының ялга, бәйрәм көннәрендә һәм каникулга чыкканда, башка чыгымнардан тыш, туклану, кием-салымнар һәм дарулар сатып алу, ял итүне оештыру чыгымнарын тота дип күрсәтә. 
Бәян ителгәннәр нигезендә гражданка Л.И. Чувашлова «Татарстан Республикасында халыкка адреслы социаль ярдәм турында» 2004 елның 
8 декабрендәге 63-ТРЗ номерлы Татарстан Республикасы Законының 
8 статьясындагы 8 пунктын һәм Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы «а» пунктчасын Татарстан Республикасы Конституциясенең 38 (беренче һәм өченче өлешләр), 
54 (беренче өлеш), 58 (икенче өлеш) статьяларына туры килми дип тануны сорый, алар нигезендә гаилә, ана булу, ата булу, балачак һәм картлык дәүләт яклавында; дәүләт гаилә турында, ананың һәм баланың сәламәтлеген тәэмин итү һәм балаларны тәрбияләү турында кайгырта; һәркемгә яше буенча, авырган, гарипләнгән, туендыручысын югалткан очракта, балаларны тәрбияләү өчен һәм законда билгеләнгән башка очракларда социаль тәэминат гарантияләнә; Татарстан Республикасында кеше һәм гражданның хокукларын һәм ирекләрен юкка чыгара яисә киметә торган законнар чыгарылмаска тиеш.
Шулай итеп, «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пункты, әгәр бала укуына бәйле рәвештә тулысынча дәүләт тәэминатында булса, мондый күпбалалы гаиләләргә социаль ярдәм чаралары бирүдән баш тарту өчен нигез булып торучы дәгъва белдерелә торган нигезләмәләргә кагылышлы өлешендә, шулай ук Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы, Россия Федерациясе гражданнарына, чит ил гражданнарына һәм гражданлыгы булмаган затларга, әгәр бала (балалар) тулысынча дәүләт тәэминатында булса, бала өчен айлык пособие билгеләнмәү, бары тик элек билгеләнгән пособие түләүне туктатып тору турындагы «а» пунктчасы әлеге эш буенча Татарстан Республикасы Конституция судының карау предметы булып тора.
2. Мөрәҗәгать итүче тарафыннан дәгъва белдерелә торган нигезләмәләр социаль яклау өлкәсенә керә, алар Россия Федерациясе Конституциясе нигезендә Россия Федерациясенең һәм аның субъектларының уртак карамагында тора (72 статьяның 1 өлешендәге «ж» пункты). Россия Федерациясе белән Россия Федерациясе субъектларының уртак карамагындагы мәсьәләләр буенча федераль законнар һәм Россия Федерациясе субъектларының алар нигезендә кабул ителә торган законнары һәм башка норматив хокукый актлары чыгарыла; Россия Федерациясе субъектларының законнары һәм башка норматив хокукый актлары федераль законнарга каршы килә алмый (Россия Федерациясе Конституциясенең 76 статьясы, 2 һәм 5 өлешләр).

«Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрендәге 184-ФЗ номерлы Федераль законның 26.3 статьясындагы 2 пунктының 24 пунктчасы (2007 елның 18 октябрендәге 230-ФЗ номерлы Федераль закон редакциясендә) нигезендә балалары булган гаиләләргә (шул исәптән күпбалалы гаиләләр, ялгыз ата-аналар) социаль яклау мәсьәләләрен хәл итү Россия Федерациясе субъектлары дәүләт хакимияте органнарының әлеге органнар тарафыннан Россия Федерациясе субъекты бюджеты акчалары (федераль бюджет субвенцияләреннән тыш) исәбеннән мөстәкыйль гамәлгә ашырыла торган уртак карамактагы мәсьәләләр буенча вәкаләтләренә керә. Әлеге Федераль законның 26.3.1 статьясындагы өченче өлеше нигезендә Россия Федерациясе субъекты дәүләт хакимияте органнары Россия Федерациясе субъекты бюджеты акчалары исәбеннән (Россия Федерациясе субъекты бюджетына максатчан чыгымнарны гамәлгә ашыру өчен тапшырыла торган финанс чараларыннан тыш) федераль законнарда күрсәтелгән хокукны билгели торган нигезләмәләрнең булу-булмавына бәйсез рәвештә гражданнарның аерым категорияләре өчен социаль ярдәмнең һәм социаль булышуның өстәмә чараларын билгеләргә хокуклы дип каралган.
Балалары булган гражданнарга бала тууга һәм тәрбияләүгә бәйле рәвештә ана булуны, ата булуны һәм балачакны дәүләт тарафыннан гарантияләнгән матди ярдәм белән тәэмин итә торган Бердәм дәүләт пособиеләре системасы «Балалары булган гражданнарга дәүләт пособиеләре турында» 1995 елның 19 маендагы 81-ФЗ номерлы Федераль закон белән билгеләнгән. Күрсәтелгән Федераль законның 3 статьясы 16 статьясы белән үзара бәйләнеш нигезендә балага айлык пособиенең күләме, аны билгеләү, индексацияләү һәм түләү тәртибе Россия Федерациясе субъекты законнары һәм башка норматив хокукый актлары белән билгеләнә.
Шулай итеп, «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законы бер кешегә уртача кереме Татарстан Республикасында билгеләнгән яшәү минимумы күләменнән кимрәк булган балалы гаиләләргә айлык пособие күләмнәрен һәм 18 яшькә кадәрге, тәрбиягә алган балаларны да кертеп, өч һәм күбрәк баласы булган гаиләләргә социаль ярдәмнең өстәмә чараларын билгеләп, Татарстан Республикасы Дәүләт Советы Россия Федерациясе һәм аның субъектлары арасында эшләр алып баруның Россия Федерациясе Конституциясе белән билгеләнгән бүленешеннән чыгып эш иткән һәм Татарстан Республикасы Конституциясенең 54 (икенче өлеш) һәм 75 (2 пункт) статьяларында үзенә караган вәкаләтен дөрес гамәлгә ашырган. 
Үзенә бирелгән дискреция нигезендә эш итеп, республика закон чыгаручысы Татарстан Республикасы Министрлар Кабинетына бер кешегә уртача кереме Татарстан Республикасында билгеләнгән яшәү минимумы күләменнән кимрәк булган балалары булган гаиләләргә айлык пособие күләмнәрен һәм 18 яшькә кадәрге, тәрбиягә алган балаларны да кертеп, өч һәм күбрәк баласы булган гаиләләргә социаль ярдәмнең өстәмә чараларын гамәлгә ашыру тәртибен билгеләү вәкаләтен биргән («Татарстан Республикасында халыкка адреслы социаль ярдәм турында» 2004 елның 
8 декабрендәге 63-ТРЗ номерлы Татарстан Республикасы Законының 
9 статьясы). 
Димәк, Татарстан Республикасы Министрлар Кабинеты 2004 елның 17 декабрендәге 542 номерлы карары белән Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәне раслап, федераль һәм республика законнары буенча үз карамагындагы һәм Татарстан Республикасы Конституциясенең үзара бәйләнешле 102 (4 пункт) һәм 103 статьялары нигезләмәләренә таянган вәкаләтен дөрес гамәлгә ашырган.
3. Татарстан Республикасы Конституциясе Татарстан Республика-
сын — сәясәте кешегә лаеклы тормыш һәм ирекле үсеш тәэмин итүче шартлар булдыруга юнәлтелгән социаль дәүләт дип игълан итә һәм гаилә, ана булу, ата булу, балачак һәм картлык дәүләт яклавында; дәүләт гаилә турында, ананың һәм баланың сәламәтлеген тәэмин итү һәм балаларны тәрбияләү турында кайгырта; һәркемгә яше буенча, авырган, гарипләнгән, туендыручысын югалткан очракта, балаларны тәрбияләү өчен һәм законда билгеләнгән башка очракларда социаль тәэминат гарантияләнә дип күрсәтә (13 статья; 38 статья, беренче һәм өченче өлешләр; 54 статья, беренче өлеш).
Мондый конституциячел нигезләмәләр Бала хокуклары турында конвенция таләпләренә туры килә (БМО Генераль Ассамблеясының 1989 елның 20 ноябрендәге карары белән хупланды), ул тормышның барлык өлкәләрендә дә балалар мәнфәгатьләренә һәм яшәешенә өстенлек принципларын беркетә, Россия Федерациясенә Конвенциядә катнашучы дәүләт буларак милли шартлар нигезендә һәм үз мөмкинлекләре чикләрендә балалар тәрбияләүче ата-аналарга һәм башка затларга әлеге хокукны гамәлгә ашыруда ярдәм итү буенча кирәкле чаралар күрү һәм, кирәк очракта, матди ярдәм күрсәтү һәм аеруча туклану, кием-салым һәм торак белән тәэмин итүгә карата программаларга ярдәм итү бурычын йөкли (27 статьяның 3 пункты).

Россия Федерациясе Конституция Суды билгеләгәнчә, ана булуга, ата булуга, балачакка, шул исәптән Россиянең күпмилләтле халкын саклап калуның һәм үстерүнең мөһим шарты буларак, балалар туу санын арттыруга (гаиләләрдә икенче һәм аннан соңгы балаларны табу хисабына) юнәлдерелгән дәүләт ярдәме, хәзерге вакытта аеруча социаль әһәмияткә ия һәм Россия Федерациясе демографик сәясәтенең өстенлекле бурычы булып тора, димәк, гаилә институтына конкрет-тарихи этапта Россия Федерациясенең социаль һәм икътисадый сәясәте максатларына, шулай ук дәүләтнең икътисадый үсеш дәрәҗәсенә һәм финанс мөмкинлекләренә тәңгәл нәтиҗәле яклау тәэмин итә торган хокукый механизмнарның булуын күздә тота (2011 елның 15 декабрендәге 28-П номерлы Карары).

3.1. «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясында мөрәҗәгать итүче дәгъва белдерелә торган 8 пунктында (2005 елның 3 февралендәге 51-ТРЗ номерлы Татарстан Республикасы Законы редакциясендә), 18 яшькә кадәрге, тәрбиягә алган балаларны да кертеп, өч һәм күбрәк баласы булган гаиләләргә социаль ярдәмнең түбәндәге өстәмә чараларын бирү хокукы беркетелгән: 6 яшькә кадәрге бала өчен дарулар сатып алуга субсидияләр; торак мәйданының Татарстан Республикасы законнарында билгеләнгән социаль нормасы чикләрендә торак өчен түләү чыгымнарының 30 проценты күләмендә субсидияләр (субсидия торак фондында яшәүчеләргә милек рәвешенә бәйсез рәвештә бирелә); коммуналь хезмәт күрсәтүләр өчен түләү чыгымнарының 30 проценты күләмендә субсидия — халык өчен билгеләнгән хезмәт күрсәтүләрдән файдалануның билгеләнгән нормативлары чикләрендә, ә үзәктән җылытылмый торган йортларда яшәүче гаиләләр өчен — халыкка сату өчен билгеләнгән нормалар чикләрендә сатып алына торган ягулык бәясеннән (субсидия торак фонды төренә бәйсез рәвештә бирелә); гомуми белем бирү учреждениеләрендә, башлангыч һәм урта һөнәри белем бирү учреждениеләрендә укучыларга транспортта йөрүгә айлык субсидия — алар укып бетергәнче, әмма унсигез яшькә җиткәннән соң түгел. Әлеге закон нигезләмәләре гаиләдә 18 яшькә кадәрге, тәрбиягә алган балаларны да кертеп, кимендә өч бала булуны күрсәтелгән субсидияләрне бирүнең хокукый шарты буларак билгели. 
Россия Федерациясе Президентының «Күпбалалы гаиләләргә социаль ярдәм чаралары турында» 1992 елның 5 маендагы 431 номерлы Указы белән (Россия Федерациясе Президентының 2003 елның 25 февралендәге 250 номерлы Указы редакциясендә) Россия Федерациясе составындагы республикалар хөкүмәтләренә крайлар, өлкәләр, автономияле берәмлекләр, Мәскәү һәм Санкт-Петербург шәһәрләре башкарма хакимият органнарына, регионның социаль-икътисадый һәм демографик үсешендә милли һәм мәдәни үзенчәлекләрен исәпкә алып, күпбалалылар категориясенә керә торган һәм өстәмә социаль ярдәмгә мохтаҗ гаиләләрнең категорияләрен билгеләү йөкләмәсе бирелгән иде (1 пунктның «а» пунктчасы). 

Әлеге йөкләмәне үтәү йөзеннән Татарстан Республикасы Министрлар Кабинеты «Татарстан Республикасында күпбалалы гаиләләргә социаль ярдәм буенча өстәмә чаралар турында» 1992 елның 28 декабрендәге 708 номерлы карарда Татарстан Республикасында 18 яшькә кадәрге өч һәм аннан күбрәк баласы булган гаиләләр керә дип билгеләде (1 пункт). Күпбалалы гаиләгә шундый ук билгеләмә Татарстан Республикасы Гаилә кодексының 150 статьясында да билгеләнде. Күрсәтелгән карарның 4 пунктындагы икенче абзацында (Татарстан Республикасы Министрлар Кабинетының 2012 елның 23 июнендәге 545 номерлы карары редакциясендә) күпбалалы гаилә составында ир белән хатын, анда фактта яшәүче һәм тәрбияләнүче балалары (18 яшькә җитмәгән затлар), шул исәптән уллыкка (кызлыкка) алынган балалар, асрауга алынган балалар, шулай ук укуга бәйле рәвештә ата-аналарыннан аерым яшәүче балалар (18 яшькә җитмәгән затлар) күздә тотыла дип каралды.
Системалы үзара бәйлөнеш нигезендә китерелгән норматив нигезләмәләрдән күренгәнчә, «Татарстан Республикасында адреслы социаль яклау турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пунктында каралган субсидияләр алучы субъект буларак күпбалалы гаиләләр санала. 
Күрсәтелгән субсидияләр максатчан төсмергә ия һәм, күпбалалы гаиләләрнең икътисадый һәм социаль хәленнән чыгып, матди уңайлыкларына ярдәм итүгә юнәлдерелгән. Бу субсидияләрнең хокукый табигате тагын шуңа да бәйле, алар күпбалалы гаиләләргә социаль ярдәм буенча өстәмә чаралар буларак биреләләр һәм тулысынча Татарстан Республикасы бюджеты акчалары исәбеннән финансланалар. Бу, аларны бирү нигезләрен һәм шартларын, шул исәптән күпбалалы гаиләләр составына карата билгеләнә торган критерийларның да республика тарафыннан әлеге социаль-икътисадый үсеш этабында финанс һәм башка мөмкинлекләрне исәпкә алып мөстәкыйль билгеләнә дигәнне аңлата. 

Мондый алым Россия Федерациясе Конституция Судының хокукый позициясенә тулысынча җавап бирә, аның нигезендә аналарга һәм балаларга дәүләт ярдәме комплекслы характерга ия һәм хокукларны, ташламаларны һәм башка социаль чараларны үз эченә ала, аларның максаты мохтаҗ гаиләләрнең хәлен җиңеләйтүдән; гаиләгә, аналарга һәм балаларга социаль-икътисадый тәэминат өлкәсендә бердәй дәүләт сәясәте кысаларында өстенлек буларак дәүләт ярдәмен хокукый җайга салуның теге яисә бу системаларыннан файдаланудан гыйбарәт һәм ул закон чыгаручының ихтыярый хокукы булып тора (2003 елның 2 октябрендәге 382-О номерлы Билгеләмәсе). 
«Татарстан Республикасында адреслы социаль яклау турында» 2004 елның 8 декабрендәге 63-ТРЗ номерлы Татарстан Республикасы Законының 9 статьясы нигезендә 18 яшькә кадәрге, тәрбиягә алган балаларны да кертеп, өч һәм аннан күбрәк баласы булган гаиләләргә бирелә торган социаль ярдәм чараларын гамәлгә ашыру тәртибе Татарстан Республикасы Министрлар Кабинеты тарафыннан билгеләнә. 
Күрсәтелгән закон нигезләмәләрен үтәү йөзеннән 6 яшькә кадәрге бала өчен дарулар сатып алуга айлык субсидия, гомуми белем бирү учреждениеләре һәм башлангыч, урта һөнәри белем бирү учреждениеләре укучыларына уку тәмамланганчыга кадәр, ләкин 18 яшькә җиткәнчегә кадәр генә, транспортта йөрү өчен айлык субсидия билгеләү һәм түләү тәртибе Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең IV һәм V бүлекләрендә билгеләнгән, ә торак һәм коммуналь хезмәтләр өчен түләү субсидияләр бирү тәртибе һәм шартлары Татарстан Республикасы Министрлар Кабинетының 2006 елның 24 мартындагы 126 номерлы карары белән расланган Татарстан Республикасында гражданнарның аерым категорияләренә торак һәм коммуналь хезмәт күрсәтүләр өчен түләүгә субсидияләр-ташламалар бирү тәртибе һәм шартлары турында нигезләмә белән билгеләнгән. «Татарстан Республикасында адреслы социаль яклау турында» 2004 елның 8 декабрендәге 63-ТРЗ номерлы Татарстан Республикасы Законы нигезләмәләрен гамәлгә ашыру максатларында кабул ителгән әлеге хокукый нормаларда күпбалалы гаиләдәге баланың тулысынча дәүләт тәэминатында булуының мондый гаиләгә күрсәтелгән субсидияләрне бирүдән баш тарту шарты буларак каралуы турында нинди дә булса күрсәтмәләр юк. 

Югарыда аталган хокукый нормалар Татарстан Республикасы Министрлар Кабинетының 1992 елның 28 декабрендәге 708 номерлы карарының 4 пунктының 1 абзацы (Татарстан Республикасы Министрлар Кабинетының 2012 елның 23 июнендәге 545 номерлы карары редакциясендә) нигезләмәләре белән норматив берлектә тора, аның нигезендә Татарстан Республикасы Хезмәт, халыкны эш белән тәэмин итү һәм социаль яклау министрлыгының территориаль органы тарафыннан ата-ананың (уллыкка алучыларның) берсенә бирелә торган күпбалалы гаилә таныклыгы күпбалалы гаиләгә күрсәтелгән социаль яклау чараларын бирү хокукын раслый торган документ булып тора. Әлеге норманың хокукый мәгънәсеннән чыгып, күпбалалы гаилә таныклыгын бирү социаль ярдәм чараларын алуга дәгъва итә торган гаиләнең Татарстан Республикасы Министрлар Кабинетының күрсәтелгән карарындагы 4 пунктының икенче абзацында билгеләнгән критерийларга туры килүен раслауны күрсәтә, аның нигезендә күпбалалы гаилә составында укуга бәйле рәвештә ата-аналарыннан аерым яшәүче балалар (18 яшькә җитмәгән затлар) да исәпкә алына. 

Күпбалалы гаилә таныклыгын гамәлгә яраксыз дип таный торган гамәлдәге хокук куллану практикасы, аерым алганда, мондый гаиләдәге бала укуга бәйле рәвештә тулысынча дәүләт тәэминатында булганда, Татарстан Республикасы Хезмәт, халыкны эш белән тәэмин итү һәм социаль яклау министрлыгының 2012 елның 4 сентябрендәге 697 номерлы боерыгы белән расланган Татарстан Республикасында күпбалалы гаилә таныклыгын рәсмиләштерү һәм бирү тәртибенең 11 пункты нормасына нигезләнгән. Мондый ведомство нормасы хокукый нәтиҗәләре буенча Татарстан Республикасы Хезмәт, халыкны эш белән тәэмин итү һәм социаль яклау министрлыгының 2003 елның 30 маендагы 78 номерлы боерыгы белән расланган Татарстан Республикасында күпбалалы ана (ата) таныклыгын рәсмиләштерү һәм бирү тәртибе турындагы нигезләмәнең элек гамәлдә булган 13 пунктына туры килә һәм, асылда, күпбалалы гаиләләр дәгъва белдерелә торган закон чыгару нормасында каралган субсидияләр алу хокукыннан, шул исәптән баланың Казан Суворов хәрби училищесы кебек укучылар тулысынча дәүләт тәэминатында булган гомуми белем бирү уку йортында укуына бәйле рәвештә ата-анасыннан аерым яшәгән очракларда да мәхрүм ителәләр. 
Шуңа бәйле рәвештә, Татарстан Республикасы Конституция суды Татарстан Республикасы Хезмәт, халыкны эш белән тәэмин итү һәм социаль яклау министрлыгының үз көчен югалткан һәм гамәлдәге боерыклары «Татарстан Республикасында халыкны адреслы социаль яклау турында» 2004 елның 8 декабрендәге 63-ТРЗ номерлы Татарстан Республикасы Законы белән беркетелгән 18 яшькә кадәрге, тәрбиягә алган балаларны да кертеп, өч һәм аннан артык баласы булган гаиләләрнең әлеге Законның 8 статьясындагы 8 пунктында каралган субсидияләр алу хокукын барлыкка килүне йә туктатуны билгели торган шартлар тудыру өчен тиешле норматив-хокукый актлар була алмыйлар. Бу рәвешле җайга салу хокукый дәүләтнең һәм закон өстенлегенең конституциячел принципларына, шул исәптән Татарстан Республикасы Конституциясенең 29 статьясындагы (өченче өлеш) нигезләмәгә дә туры килми, аның нигезендә конституциячел хокукларны һәм ирекләрне гамәлгә ашыру, саклау һәм яклау тәртибе законнар белән билгеләнә. Ләкин әлеге ведомство норматив хокукый актлары гражданнарның һәм аларның берләшмәләренең шикаятьләре буенча Татарстан Республикасы Конституция судының карау предметы була алмый. 

Шул нигездә Л.И. Чувашлованың өч баласыннан берсенең Казан Суворов хәрби училищесында укуына бәйле рәвештә тулысынча дәүләт тәэминатында булуы аның гаиләсен Татарстан Республикасында халыкны адреслы социаль яклау турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пунктында 18 яшькә кадәрге, тәрбиягә алган балаларны да кертеп, өч һәм күбрәк баласы булган гаиләләр өчен социаль яклау чарасыннан мәхрүм итүне күздә тотмый. 

Бәян ителгәннәрне исәпкә алып, дәгъва белдерелә торган закон чыгару нормасы гамәлдәге хокукый җайга салу системасында Татарстан Республикасы Конституциясенең 38 статьясындагы беренче һәм өченче өлешләре нигезләмәләренә таяна, гаилә һәм бала мәнфәгатьләрен яклауга юнәлдерелгән хокукый механизм элементларының берсе булып тора һәм үзеннән-үзе генә күпбалалы гаиләләрнең конституциячел хокукларын, шул исәптән мөрәҗәгать итүче гаиләсенең хокукын юкка чыгара, чикли яисә башкача боза торган буларак карала алмый. 

Мондый нәтиҗә Кеше хокуклары буенча Европа Судының прецедент практикасында бәян ителде, ул «Венгриягә каршы Веллер (Weller)» эше буенча 2009 елның 31 мартындагы карарында балалар тәрбияләүче гаиләләрне балаларга һәм гаиләләргә тулаем ярдәм күрсәтүгә юнәлдерелгән ташламалардан файдалану мәсьәләләрендә нигезсез рәвештә тигез булмаган халәткә куя торган аерымлыкларны урнаштырырга ярамаганлыкны күрсәтте. 

Шулай итеп, «Татарстан Республикасында халыкны адреслы социаль яклау турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пункты Татарстан Республикасы Конституциясенә, шул исәптән аның 38 (беренче һәм өченче өлешләр), 54 (беренче өлеш) һәм 58 (икенче өлеш) статьяларына туры 
килә. 

3.2. «Балалары булган гражданнарга дәүләт пособиеләре турында» 1995 елның 19 маендагы 81-ФЗ номерлы Федераль закон белән (2012 елның 28 июлендәге 133-ФЗ номерлы Федераль закон редакциясендә) бала тууга һәм тәрбияләүгә бәйле рәвештә, гражданнарга бирелә торган дәүләт пособиеләренең, шул исәптән балага айлык пособие түләүнең дә, күләме билгеләнде. Күрсәтелгән Федераль законның 16 статьясы 2004 елның 22 августындагы 122-ФЗ номерлы Федераль закон кабул ителгәнчегә кадәр гамәлдә булган редакциясендә балага ата-ананың (уллыкка алучыларның, опекуннарның, попечительләрнең) берсе һәр туган, уллыкка алынган, опекага (попечительлеккә) алынган, үзе белән бергә 16 яшькә җиткәнче яши торган (гомуми белем бирү учреждениесе укучысына — укуын тәмамлаганчы, ләкин 18 яшькә җиткәннән дә артык түгел), бер кешегә уртача кереме Россия Федерациясе субъектында «Россия Федерациясендә яшәү минимумы турында» Федераль закон нигезендә билгеләнгән яшәү минимумы күләменнән артмаган гаиләләрдә яшәүче балага айлык пособие хокукын күздә тотты. 2004 елның 22 августындагы 122-ФЗ номерлы Федераль закон белән әлеге нормага үзгәрешләр кертелде, алар нигезендә 2005 елның 1 гыйнварыннан балага айлык пособие билгеләү һәм түләү тәртибе Россия Федерациясе субъекты законнары һәм башка норматив хокукый актлары белән билгеләнә. 

«Татарстан Республикасында халыкны адреслы социаль яклау турында» 2004 елның 8 декабрендәге 63-ТРЗ номерлы Татарстан Республикасы Законы нигезендә 16 яшькә кадәрге балага (гомуми белем бирү учреждениесе укучысына — укуын тәмамлаганчы, ләкин 18 яшькә җиткәннән дә артык түгел) айлык пособие бер кешегә уртача керем Татарстан Республикасында билгеләнгән яшәү минимумы күләменнән кимрәк булган балалы гаиләләргә бирелә (8 статьяның 7 пунктының беренче һәм икенче абзацлары). 

Федераль һәм республика законнарының күрсәтелгән нигезләмәләрен исәпкә алып, балага айлык пособие билгеләү һәм түләү тәртибе Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең III бүлегендә билгеләнгән. 

Айлык пособие ата-ананың (уллыкка алучыларның, опекуннарның, попечительләрнең) берсенә һәр туган, уллыкка алынган, опекага (попечительлеккә) алынган, үзе белән бергә 16 яшькә җиткәнче яши торган (гомуми белем бирү учреждениесе укучысына — укуын тәмамлаганчы, ләкин уку йортын тәмамлаганнан соң ике айдан да артмыйча һәм балага 18 яшькә җиткәннән дә артмыйча) билгеләнә һәм түләнә. Әлеге пособиене билгеләүнең хокукый шарты — гаиләнең бер кешегә уртача кереме күләменең Татарстан Республикасында билгеләнгән яшәү минимумы күләменнән артмавы (күрсәтелгән Нигезләмәнең 12 пункты). 

Шулай итеп, балага айлык пособие бирүгә кагылышлы хокукый җайга салуның күчемлелеге саклана, бу Россия Федерациясе Конституция Судының хокукый позицияләреннән дә аңлашылганча, гражданның дәүләт законына һәм гамәлләренә ышанычын хуплауның конституциячел принцибына туры килә (2001 елның 24 маендагы 8-П номерлы Карар; 2005 елның 5 июлендәге 246-О номерлы, 2006 елның 16 февралендәге 14-О номерлы һәм 2006 елның 18 апрелендәге 85-О номерлы Билгеләмәләр). 

Нигезләмәнең 13 пунктындагы дәгъва белдерелә торган «а» пунктчасы белән Россия Федерациясе гражданнарына, чит ил гражданнарына һәм гражданлыгы булмаган затларга, әгәр бала (балалар) тулысынча дәүләт тәэминатында булса, балага айлык түләү билгеләнми, элек билгеләнгән пособиене түләү туктатып торыла дип билгеләнә. Бу норма «Балалары булган гражданнарга дәүләт пособиеләре турында» 1995 елның 19 маендагы 81-ФЗ номерлы Федераль законның турыдан-туры күрсәтмәсенә нигезләнә, аның нигезендә әлеге Федераль законның гамәлдә булуы балалары тулысынча дәүләт тәэминатында булган Россия Федерациясе гражданнарына, чит ил гражданнарына һәм гражданлыгы булмаган затларга кагылмый (1 статьяның икенче өлешендәге беренче абзацы). Моннан тыш, бер кешегә уртача керемне исәпләгәндә гаилә составына тулысынча дәүләт тәэминатындагы затлар кертелми дип билгеләү «Гаилә керемнәрен һәм бер кешегә уртача керемне һәм ялгыз яшәүче гражданның керемен аларны аз керемлеләр дип тану һәм аларга дәүләт социаль ярдәмен күрсәтү өчен исәпләү тәртибе турында» 2003 елның 5 апрелендәге 44-ФЗ номерлы Федераль законның 14 статьясындагы 4 абзацында күрсәтелгән.

Федераль законнарда тулысынча дәүләт тәэминатының хокукый җайга салуның барлык өлкәләрендә дә кулланылырга тиешле бердәм билгеләмәсе юк. Шул ук вакытта федераль закон чыгаручы тулысынча дәүләт тәэминаты төшенчәсен аерым өлкәләрдәге мөнәсәбәтләрне җайга салуга карата кулланылышын тәэмин итүне күздә тоткан. Аерым алганда, «Ятим балаларга һәм ата-ана каравыннан мәхрүм калган балаларга социаль ярдәм буенча өстәмә гарантияләр турында» 1996 елның 21 декабрендәге 159-ФЗ номерлы Федераль закон нигезендә (2009 елның 17 декабрендәге 315-ФЗ номерлы Федераль закон редакциясендә) ятим балаларга һәм ата-ана каравыннан мәхрүм калган балаларга тулысынча дәүләт тәэминаты дигәндә тиешле дәүләт яисә муниципаль учреждениесендә, опекун, попечитель, тәрбиягә бала алган ата-ана гаиләсендә булган вакытта аларны түләүсез туклану, түләүсез өс киеме комплекты, аяк киеме һәм йомшак инвентарь, түләүсез тулай торак һәм түләүсез медицина хезмәте күрсәтү белән тәэмин итү яисә шуларның тулы бәясен түләү дип аңлатыла (1 статьяның 8 абзацы).

 Россия Федерациясе Оборона министрының 2012 елның 16 маендагы 1199 номерлы боерыгы белән расланган Россия Федерациясе Оборона министрлыгы карамагындагы Кадетлар, Суворов хәрби, Нахимов хәрби-диңгез, хәрби-музыкаль училищелары (президентныкы) һәм кадетлар (диңгез-кадет) корпуслары турында үрнәк нигезләмәнең 6 пунктындагы икенче абзацы нигезендә күрсәтелгән учреждениеләрдә укучылар тулысынча дәүләт тәэминатында була. Монда Россия Федерациясе Оборона министрының 2009 елның 24 сентябрендәге 1030 номерлы боерыгы белән расланган Россия Федерациясе Оборона министрлыгының Суворов хәрби, Нахимов хәрби-диңгез, хәрби музыкаль училищелары һәм кадетлар (диңгез-кадет) корпусларында әйберләтә мөлкәтне биләү, алардан файдалану һәм алар белән эш итү, мунча-кер юуу хезмәтен күрсәтү һәм әйберләтә мөлкәткә ремонт оештыру кагыйдәсенең 3 пунктында укучыларны шәхси файдалану өчен әйберләтә мөлкәт, инвентарь мөлкәте һәм тоту материаллары белән тәэминат нормалары нигезендә тәэмин итү күздә тотыла. 

Казан Суворов хәрби училищесында бер укучыны тотуга финанс чыгымнары, әлеге училище директорының имзасы белән бирелгән рәсми мәгълүматтан күренгәнчә, 2011 елда бер елга 510 мең 100 сум, 2012 елда бер елга 557 мең 500 сум тәшкил иткән, ягъни, бер укучыга уртача бер айга тиешенчә 42 мең 508 сум һәм 46 мең 458 сум тәшкил иткән. Әлеге чыгымнар мөрәҗәгать итүчегә дәгъва белдерелә торган норма нигезендә түләү туктатылган бала өчен айлык пособие күләменнән шактыйга артык. 
Димәк, дәгъва белдерелә торган Нигезләмәнең 13 пунктындагы «а» пунктчасында каралган бала өчен айлык пособие түләүне билгеләүдән баш тарту яисә аны туктатып тору үзенең эчтәлеге һәм хокукый мәгънәсе буенча бюджет акчалары исәбеннән дәүләт әлеге пособиене бирү урынына тиешле дәүләт яисә муниципаль учреждениесендәге балаларны тулысынча матди тәэмин итү йөкләмәсен үз өстенә алуга бәйле. Мондый җайга салу социаль дәүләт принцибына туры килә һәм конституциячел йөкләмәләрне гамәлгә ашыру булып тора, аның нигезендә ана булу, ата булу һәм балачак дәүләт яклавында тора (Татарстан Республикасы Конституциясе, 38 статьясы, беренче өлеш) һәм шуның белән балигъ булмаган балалары булган гаиләләрнең, мөрәҗәгать итүче гаиләсен дә кертеп, конституциячел хокукларын бозмый. 

Шулай итеп, 2004 елның 17 декабрендәге 542 номерлы Татарстан Республикасы Министрлар Кабинеты карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы «а» пунктчасы нигезендә Россия Федерациясе гражданнарына, чит ил гражданнарына һәм гражданлыгы булмаган затларга, әгәр бала (балалар) тулысынча дәүләт тәэминатында булса, балага айлык пособие билгеләнми, бары тик бала өчен элек билгеләнгән пособиене түләү туктатып торыла, бу исә кеше һәм гражданның конституциячел хокукларын һәм иреген боза торган буларак карала алмый һәм Татарстан Республикасы Конституциясенең һәм шул исәптән аның 38 (беренче һәм өченче өлешләр), 54 (беренче өлеш), 58 (икенче өлеш) статьяларына каршы килми. 

Бәян ителгәннәрдән чыгып һәм «Татарстан Республикасы Конституция суды турында» Татарстан Республикасы Законының 6 статьясына, 66 статьясының беренче һәм икенче өлешләренә, 67 статьясының беренче, икенче һәм алтынчы өлешләренә, 68, 69, 71 һәм 73 статьяларына, 104 статьясының беренче өлешендәге 1 пунктына таянып, Татарстан Республикасы Конституция суды
карар чыгарды:

1. «Татарстан Республикасында халыкка адреслы социаль ярдәм турында» 2004 елның 8 декабрендәге 63-ТРЗ номерлы Татарстан Республикасы Законының 8 статьясындагы 8 пунктын һәм Татарстан Республикасы Министрлар Кабинетының 2004 елның 17 декабрендәге 542 номерлы карары белән расланган Татарстан Республикасында халыкның аерым категорияләренә акчалата түләүләр, пособиеләр, субсидияләр һәм стипендияләр бирү тәртибе турындагы нигезләмәнең 13 пунктындагы «а» пунктчасын Татарстан Республикасы Конституциясенә туры килә дип танырга. 

2. Әлеге Карар катгый, шикаятькә дучар ителә алмый, игълан ителү белән үз көченә керә, турыдан-туры гамәлдә була һәм башка органнар һәм вазыйфаи затлар тарафыннан раслануны таләп итми.

3. «Татарстан Республикасы Конституция суды турында» Татарстан Республикасы Законының 72 статьясы буенча бу Карар «Ватаным Татарстан» һәм «Республика Татарстан» газеталарында кичекмәстән басылып чыгарга тиеш. Карар шулай ук «Татарстан Республикасы Конституция суды хәбәрләре»ндә басылып чыгарга тиеш.

